
Enformaziuns y Comunicaziuns
Encuntada: En dedemesaledema ai 6 d’aorí ales 17:00 él te salf dai stödafüs da San 
Martin na sëra d’enformaziun por i aministradus dles ploanies. Enviés é prei, presidënc 
de ploania y düc chi co á sorantut laurs d’aministraziun tla ploania. Siur M. Mitterhofer 
- diretur dal ofize aministraziun dla Diozeja, baiará dl’aministraziun dles ploanies.

Aziun: Cösta domëgna de Pasca vëgnel tigní ince tló Al Plan l’aziun ”Na resa por la 
vita”. Do mëssadora y do la gran mëssa gnarál vonü reses dan dlijia. Ci co vën ete vá 
a bën dla Südtiroler Krebshilfe, co dëida porsones y families atocades dla maratia dal 
crebesc. Iolan belo damperfora dla bona man.

Espi: Le Cor de Dlijia da San Martin enviëia en Pasca da sëra ales 18:00, tla dlijia da 
San Martin, a cianté i Espi por ladin, tal spirit dal Conzil Vatican II. I salms y les ciances 
vën ciantés dla comunité y dal cor a plü usc. Les composiziuns musicales é de I. 
Chizzali, P. Hölzl, J. Frontull, K. Heizmann y M. Haller.

Pelegrinaje: En sabeda ai 16 d’aorí él le pelegrinaje dles ëres da Tlüses sö en Jênn. 
Al vën organisé en bus dla Val Badia demez co condüj a Tlüses. Da jí sö vëgnel fat 
les Staziuns y meditaziun sön le tema dla misericordia; lassö Liturgia dla Parora. Por 
prenotaziuns y orar dal bus cherdé sö Maria al 0471/839642 anter i 14 d’aorí.

Prejentaziun: En sabeda ai 2 d’aorí ales 16:00 vëgnel prejenté te salf dles manifestaziuns 
d’Al Plan le liber de Pablo Palfrader, dal titul ”Soredlins - Löms, ambries y corusc dla Vita”. 
Al é na racoüda de ponsiers y reflesciuns ispirades dlla vita da vignedé. La moderaziun 
dal domisdé é de Katia Pizzinini. Al sona Hubert Frontull y Compagns. Dedô él por düc 
en picio renfrësch.

Dotur: Le dotur Marcocci lascia alessëi che al sará demez le dedemesaledema ai 30 
de merz. A so post él la doturia Margarete Mahlknecht te ambulatore d’La Val, dales 
8:30 ales 10:30. So numer de telefon é 0474/523018 o 349/0667034.

Avis: Le Comun da Corvara chir por döes edemes de messé (dai 18.07 ai 29.07.), dal 
lönesc al vëndres, na porsona a cujiné por la scolina da Corvara. Enformaziuns ciafun 
lassö te Comun o al numer 0471/836480.

Workshop: L’assoziaziun Badiasport mët da jí en workshop de ”danza” con Caterina 
Canins y Simon Kostner. Pienn ia da jüc y eserzizi de movimont, ecuiliber y stretching, 
laorarán fora coreografies sön musighes de vigne tomp y epoca, dal classich al modern. 
La pröma encuntada é en vëndres ai 1. d’aorí dales 19:00 ales 20:30, te palestra dla 
elementara de Badia. Workshop por ëi y ëres dai 14 agn ensö (ince zonza esperionza). 
Enformaziuns ciafun pa Caterina al 346/6704917 o Simon al 347/2600727.

PASCA vëgnel sce i confidi che la löm dla doman 
de Pasca slomina ince sora nostes fosses ia.

”Ëra, ciodi bradleste 
pa? Che chireste

  pa? Iu vá da
mio pere y da

osc pere, da
mio Dio y

da osc
Dio!”



La comunité d’Al Plan ti aoda
döt le bun, sanité y benedisciun ai geniturs

Filippo Clara y Raffaella Rungger
por le Bato de picio ANDREA.

N.B.      Da sëra degüna Santa Mëssa


